
VI
PERTEMPOERAN DI SOEDI MAMPIR.
Tjia Be Liauw, eigenaar dari Restaurant Soedi Mampir, ada teritoeng satoe dari sadjoemblah ketjil Tionghoa pranakan jang masi bisa lakoeken pentjarian jang sekarang oemoemnja soedah djato di tangan Tionghoa totok. Ia djoeal makanan soedah blasan taon, satoe waktoe dengen dipikoel koeliling, laen waktoe dengen sewa tempat di loods pasar, dan laen hari dengen sewa roemah sendiri jang sekalian didjadiken tempat tinggalnja.

Dimana sadja ia berdagang atawa boeka restaurant selaloe lakoe keras, kerna salaennja iapoenja masakan tjoekoep sedep dan makanannja banjak jang menarik hati, djoega harganja ada pantes, jang membikin golongan jang koerang mampoe bisa blandja dan sring dahar disitoe, hingga ia selaloe dapetken banjak langganan.

Ditilik dari madjoenja iapoenja restaurant, Tjia Be Liauw moestinja soedah broentoeng bagoes, tapi toch iapoenja kaadaän dari doeloe selaloe tinggal tida berobah, tida brentinja tenggelem timboel. Sabentar ia kaliatan moedjoer dan djaja, laen waktoe ia

